ԱՄՓՈՓԱԹԵՐԹ

««ՆԱԽՆԱԿԱՆ ՄԱՍՆԱԳԻՏԱԿԱՆ (ԱՐՀԵՍՏԱԳՈՐԾԱԿԱՆ) ԵՎ ՄԻՋԻՆ ՄԱՍՆԱԳԻՏԱԿԱՆ ԿՐԹՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱUԻՆ» ՀՀ ՕՐԵՆՔԻ ՆԱԽԱԳԾԻ 

	ՀՀ արտակարգ իրավիճակների նախարարություն                                                                                          

	30. 03.2022 թ.

	
	01/01.1/1943-2022

	ՀՀ օրենքի նախագծի վերաբերյալ առաջարկություններ և առարկություններ չունի:
	

	 Քաղաքացիական ավիացիայի կոմիտե      
	22.03.2022 թ.

	
	1.1/11.1/1108-2022

	Նախագծի բովանդակության վերաբերյալ առաջարկություններ չկան:
Միաժամանակ հայտնում ենք, որ Նախագծի 2-րդ հոդվածում 1-ին մասի 10-րդ և 11-րդ կետերը նույնությամբ կրկնվում են:
	Ընդունվել է

	ՀՀ առողջապահության նախարարություն                                                                       
	22.03.2022թ.

	
	ԱԱ/05/6454-2022

	Oրենքի նախագծի վերաբերյալ Առողջապահության նախարարությունը առաջարկություններ և դիտողություններ չունի:
	Ընդունվել է

	ՀՀ ոստիկանություն
	28.03.2022թ.

	
	1/21/24762-22

	Oրենքի նախագծի վերաբերյալ առաջարկություններ և դիտողություններ չունի:
	Ընդունվել է


	Աշխատանքի և սոցիալական հարցերի նախարարություն
	30.03.2022թ.

	
	ՄՆ/ԳԽ/8381-2022

	1. Նախագծի 2-րդ հոդվածով «Նախնական մասնագիտական (արհեստագործական) և միջին մասնագիտական կրթության մասին» օրենքի (այսուհետ՝ Օրենք) նոր խմբագրությամբ շարադրվող 15-րդ հոդվածի 1-ին մասի 14-րդ կետի կարգավորման վերաբերյալ հարկ է նկատել, որ ՀՀ աշխատանքային օրենսգրքում (այսուհետ՝ Օրենսգիրք) «հավելյալ վարձատրություն» եզրույթ չի օգտագործվում։ Մասնավորապես, Օրենսգրքի 178-րդ հոդվածի 3-րդ մասով սահմանված է, որ աշխատավարձը ներառում է հիմնական աշխատավարձը և գործատուի կողմից աշխատողին իր կատարած աշխատանքի դիմաց տրված լրացուցիչ աշխատավարձը: 
	Օրենսգրքի 178-րդ հոդվածի 3-րդ մասով սահմանված լրացուցիչ աշխատավարձի կարգավորումները հաշվի առնելով՝ հարկ է նկատել, որ Նախագծի 2-րդ հոդվածով Օրենքի՝ նոր խմբագրությամբ շարադրվող 15-րդ հոդվածի 1-ին մասի 14-րդ կետում նշված «հավելյալ վարձատրություն» բառերը ենթադրում են հենց լրավճարը։
	Ելնելով վերոգրյալից, ինչպես նաև հաշվի առնելով այն հանգամանքը, որ Օրենսգրքում «հավելյալ վարձատրություն» եզրույթ չի օգտագործվում, առաջարկում ենք Նախագծի 2-րդ հոդվածով Օրենքի՝ նոր խմբագրությամբ շարադրվող 15-րդ հոդվածի 1-ին մասի 14-րդ կետում «հավելյալ վարձատրության» բառերը փոխարինել «լրացուցիչ վարձատրության (լրավճարի)» բառերով։
	Միաժամանակ Նախագծի վերոնշյալ դրույթի կարգավորման շրջանակներում առաջարկում ենք նաև ի նկատի ունենալ, որ Հայաստանի Հանրապետության կառավարության 2015 թվականի հոկտեմբերի 22-ի N 1222-Ն որոշման 1-ին կետով արդեն իսկ սահմանված է, որ պետական մարմին չհամարվող պետական բյուջետային հիմնարկների աշխատողներին բարձրլեռնային վայրերում աշխատելու համար տրվում է լրավճար, որի չափը աշխատաժամանակի նորմալ կամ կրճատ տևողության դեպքում կազմում է ամսական 8000 դրամ, իսկ ոչ լրիվ աշխատաժամանակով աշխատելու դեպքում լրավճարի ամսական չափը նվազեցվում է օրենքով սահմանված աշխատաժամանակի նորմալ կամ կրճատ տևողության և տվյալ աշխատողի համար նախատեսված ոչ լրիվ աշխատաժամանակի տարբերությանը համապատասխան:
		
	


Ընդունվել է


	2. Նախագծի 5-րդ հոդվածով Օրենքի 22-րդ հոդվածում լրացվող 6-րդ մասում, կարծում ենք, հստակեցման կարիք ունի այն հարցը, թե սեփական նախաձեռնությամբ և իր միջոցների հաշվին վերապատրաստման ժամանակահատվածը աշխատողի համար արդյոք համարվելու է աշխատանքի մեջ գտնվելու ժամանակահատված։
	Ընդունվել է

Օրենքի նախագծից հանվել է 22-րդ հոդվածի 6-րդ մասը՝ սեփական նախաձեռնությամբ վերապատրաստումները

	3. Նախագծի 5-րդ հոդվածով Օրենքի 22-րդ հոդվածում լրացվող 20-րդ մասում միանգամից նշվում է ատեստավորման հանձնաժողովների՝ մանկավարժի կամ արտադրական ուսուցման վարպետի զբաղեցրած պաշտոնին չհամապատասխանելու որոշման մասին։
Առաջարկում ենք նշված մասից առաջ սահմանել նաև, թե ատեստավորման հանձնաժողովը ատեստավորման արդյունքներով ինչպիսի որոշումներ կարող է ընդունել։
	Ընդունվել է

	4. Առաջարկում ենք ուղղել Նախագծի հոդվածների համարակալումները (Նախագծում կա 2 հատ հոդված 3 և 2 հատ հոդված 5)։
	Ընդունվել է


	ՀՀ ֆինանսների նախարարություն
	01.04.2022թ.

	
	01/11-1/5520-2022

	Նախագծով առաջարկվող փոփոխություններով նախատեսվում է Կառավարության կողմից մի շարք կարգերի հաստատում (արհեստագործական կրթություն իրականացնող պետական ուսումնական հաստատությունների ուսանողներին և մանկավարժներին  տրանսպորտային ծառայությունների դիմաց փոխհատուցման, սահմանամերձ, բարձր լեռնային և լեռնային բնակավայրերի պետական ուսումնական հաստատության մանկավարժի համար հավելյալ վարձատրության տրամադրման, արհեստագործական և միջին մասնագիտական կրթական ծրագրեր իրականացնող ուսումնական հաստատությունների ատեստավորման միջոցով որակավորում ստացած մանկավարժների, ներառյալ՝ արտադրական ուսուցման վարպետների, դրույքաչափի փոփոխության և որոշակի ժամկետով հավելավճարի սահմանման, որակավորման տարակարգ ստացած մանկավարժներին, ներառյալ՝ արտադրական ուսուցման վարպետներին, համապատասխան հավելավճարի տրամադրման վերաբերյալ), որոնց կիրարկումը կհանգեցնի ՀՀ պետական բյուջեով չնախատեսված ծախսերի կատարման անհրաժեշտության (բացակայում է ֆինանսական գնահատականը): 
Հարկ է նաև նշել, որ այդ նպատակներով ՀՀ 2023-2025թթ. և ՀՀ 2023թ. պետական բյուջեի նախագծերի մշակման շրջանակներում ՀՀ կրթության, գիտության, մշակույթի և սպորտի նախարարության կողմից հայտ չի ներկայացվել:

	Ընդունվել է
 Օրենքի նախագծով սահմանվում են լիազորող նորմեր, որոնց ընդունումից հետո կմշակվեն համապատասխան իրավական ակտերը, ինչպես նաև կհաշվարկվեն  ՀՀ պետական բյուջեով նախատեսված ծախսերը (ֆինանսական գնահատականը) և կներկայացվեն պետական բյուջեի նախագծում: 




	ՀՀ Էկոնոմիկայի նախարարություն
	04.04.2022թ.

	
	01/4478-2022

	ՀՀ օրենքի նախագծի վերաբերյալ Էկոնոմիկայի նախարարությունն առաջարկություններ և դիտողություններ չունի։
	Ընդունվել է


	ՀՀ բարձր տեխնոլոգիական արդյունաբերության նախարարություն
	04.04.2022թ.

	
	01/13.1/2303-2022

	«Նախնական մասնագիտական (արհեստագործական) և միջին մասնագիտական կրթության մասին» օրենքի (այսուհետ՝ Օրենք) 10-րդ հոդվածի 1-ին մասը, որի փոփոխության արդյունքում Օրենքի գործող կարգավորումներից դուրս է մնում պետական արհեստագործական և միջին մասնագիտական ուսումնական հաստատությունների համար Օրենքով սահմանված պետական ոչ առևտրային կազմակերպություն լինելու իմպերատիվ պահանջը: 
Նշվածի կապակցությամբ հայտնում ենք, որ կազմակերպությունների կազմակերպական-իրավական ձևերին առնչվող կարգավորումները սահմանված են Հայաստանի Հանրապետության քաղաքացիական օրենսգրքով, իսկ պետական ոչ առևտրային կազմակերպություններին ներկայացվող պահանջները և կարգավորումները՝ «Պետական ոչ առևտրային կազմակերպությունների մասին» օրենքով, որի 3-րդ հոդվածի      1-ին մասի համաձայն՝ պետական կազմակերպությունը շահույթ ստանալու նպատակ չհետապնդող, իրավաբանական անձի կարգավիճակ ունեցող ոչ առևտրային կազմակերպություն է, որն ստեղծվում է միայն մշակույթի, առողջապահության, սոցիալական, սպորտի, կրթության, գիտության, շրջակա միջավայրի պահպանության և ոչ առևտրային այլ բնագավառներում գործունեություն իրականացնելու նպատակով: 
Այսինքն, Օրենսդրի նպատակը, ի սկզբանե, եղել է ՊՈԱԿ ստեղծելու միջոցով պահել տվյալ հաստատությունների կրթության ոլորտում գործունեության իրականացման ուղղությունը, մինչդեռ Նախագծով այդ հաստատությունների համար ընդհանուր կարգավորում նախատեսող փոփոխության հիմնավորումը, և ըստ այդմ՝ իրավաչափ նպատակը, Նախագծին կից ներկայացված հիմնավորմամբ սահմանված չէ: Ելնելով վերոնշյալից՝ գտնում ենք, որ Նախագծի 1-ին հոդվածով նախատեսված կարգավորման ընդունման դեպքում իրավակիրառ պրակտիկայում կարող են առաջանալ խնդրահարույց իրավիճակներ, այդ թվում նաև այնպիսիք, որոնք առնչվում են տվյալ հաստատությունների գործունեության ուղղությունները պահելուն:

	ՉԻ ընդունվել

Օրենքում փոփոխությունը բխում է ՀՀ կառավարության 2021թ. օգոստոսի 18-ի N 1363 - Ա որոշմամբ հաստատված ՀՀ կառավարության 2021-2026 թվականների ծրագրի 4-րդ գլխի ընդհանուր գաղափարախոսությունից, ըստ որի ներդրվելու և փորձարկվելու է հաստատությունների կառավարման նոր մոդելներ՝ հիմնված պետական-մասնավոր համագործակցության վրա, ինչը կնպաստի համակարգի արդյունավետության բարձրացմանը:
Անհրաժեշտ եմ համարում նշել, որ այս փոփոխությամբ չի ենթադրվում, որ հանրապետությունում այլևս պետական ոչ առևտրային կազմակերպություններ չեն լինելու:

	ՀՀ տարածքային կառավարման և ենթակառուցվածքների նախարարություն
	04.04.2022թ.

	
	ԳՍ/21.1/7812-2022

	Oրենքի նախագծի (այսուհետ՝ Նախագիծ) վերաբերյալ առաջարկում է հետևյալը․
1) Նախագծի  հոդված 2-ի 1-ին մասի 10-րդ և 11-րդ կետերը խմբագրել, քանի որ կրկնվում են,
2) ուղղել Նախագծի համարակալումը։
Միաժամանակ հայտնում ենք, որ Նախագիծը ուղարկվել է Երևանի քաղաքապետարանի, ՀՀ մարզպետարանների և Միգրացիոն ծառայության քննարկմանը: Առաջարկություններ ներկայացվել են միայն ՀՀ Տավուշի և ՀՀ Գեղարքունիքի մարզպետարանների կողմից (գրությունները կցվում են):

	Ընդունվել է


	ՀՀ Տավուշի մարզպետարան.
 Օրենքի նախագծի  3-րդ  հոդվածի 1-ին կետի 1-ին ենթակետում նշվում է արհեստագործական և միջին մասնագիտական կրթության և ուսուցման զարգացման հայեցակարգի մշակման մասին,  առաջարկում եմ ավելացնել դրույթ նաև այն հաստատելու մասին: Օրենքի նախագծում առաջարկում եմ ներառել նախնական մասնագիտական (արհեստագործական) և միջին մասնագիտական կրթության իրականացման  նաև հեռակա  ուսուցման կարգը հաստատելու մասին դրույթը:
    Օրենքի նախագծում  առկա են տեխնիկական վրիպակներ, մասնավորապես 2-րդ  հոդվածի 1-ին կետի 10-րդ և և 11-րդ ենթակետերի բովանդակությունը  կրկնվում է, իսկ «Հոդված 3»-ը  տպագրված է երկու անգամ։

	Ընդունվել է

	ՀՀ Գեղարքունիքի մարզպետարան.
1. Նախագծի  հոդված 2-ի 1-ին մասի 11-րդ կետը հանել՝ 10-րդ կետի հետ կրկնվելու պատճառով։
	Ընդունվել է

	2. Նախագծի  հոդված 2-ի 1-ին մասի 14-րդ կետը շարադրել հետևյալ խմբագրությամբ․
	«14) հաստատում է սահմանամերձ, բարձր լեռնային և լեռնային բնակավայրերի արհեստագործական և (կամ) միջին մասնագիտական պետական ուսումնական հաստատության մանկավարժի համար հավելյալ վարձատրության տրամադրման կարգը,»

	Ընդունվել է

	
ՀՀ արդարադատության նախարարություն
	09.06.2022թ.

	
	/27.3/25203-2022

	1. «Նորմատիվ իրավական ակտերի մասին» օրենքի 6-րդ հոդվածի 5-րդ մասի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը: 
Նորմատիվ իրավական ակտի ընդունման հիմնավորմանն առավել խիստ բովանդակային պահանջներ են առաջադրվում:
Նորմատիվ իրավական ակտի ընդունման հիմնավորման բովանդակության մեջ պետք է նկարագրվեն գործող օրենսդրական դաշտը, առկա իրավական կարգավորումները, կարգավորման ենթակա հարաբերությունների ոլորտում գործնականում առկա խնդիրները, հնարավոր օրենսդրական բացերը, տվյալ բնագավառում իրականացվող պետական քաղաքականությունը:
Մինչդեռ, Նախագծին կից ներկայացված հիմնավորումից հնարավոր չէ լիարժեք գնահատել ներկայացված նախագծի արդյունավետությունը, քանի որ բացակայում են ընթացիկ իրավիճակի, խնդիրների, տվյալ բնագավառում իրականացվող քաղաքականության, կարգավորման նպատակի և ակնկալվող արդյունքի համապատասխան վերլուծությունները: 
Սույն դիտողությունը բխում է այն հանգամանքից, որ Նախագծով նախատեսվում են մի շարք կարգավորումներ (Մասնավորապես, Նախագծի 3-րդ հոդվածով նոր խմբագրությամբ շարադրվող «Նախնական մասնագիտական (արհեստագործական) և միջին մասնագիտական կրթության  մասին» օրենքի (այսուհետ՝ Օրենք) 16-րդ հոդվածի 1-ին մասի 19-րդ կետով արհեստագործական և միջին մասնագիտական կրթության և ուսուցման բնագավառում կրթության պետական կառավարման լիազորված մարմնի լիազորությունների շարքում նախատեսվում է արհեստագործական և միջին մասնագիտական կրթական ծրագրեր իրականացնող ուսումնական հաստատություններից ուսանողի հեռացման և ազատման կարգի հաստատումը, 28-րդ կետով նախատեսվում է արհեստագործական և միջին մասնագիտական կրթական ծրագրեր իրականացնող ուսումնական հաստատություններում կարճաժամկետ դասընթացների կազմակերպման և վկայականների տրամադրման կարգի սահմանում կամ Նախագծի 7-րդ հոդվածով սահմանվում է մանկավարժական աշխատողների ատեստավորման և տարակարգերի հետ կապված հարաբերություններ) որոնց, ինչպես նաև մի շարք այլ կարգավորումների վերաբերյալ հիմնավորումներն ու վերլուծությունները բացակայում են Նախագծին կից ներկայացված հիմնավորման մեջ:
Այս առումով, Հայաստանի Հանրապետության սահմանադրական դատարանը, 2014 թվականի դեկտեմբերի 2-ի ՍԴՈ–1176 որոշմամբ անդրադառնալով օրենքների հիմնավորվածությանը, արձանագրել է. «(…) օրենսդրությունն ստատիկ երևույթ չէ, այն կարող է և պետք է ենթարկվի դինամիկ փոփոխության՝ մշտապես կատարելագործվելով տնտեսական զարգացմանը, տեղի ունեցող միջազգային ինտեգրման գործընթացներին, հասարակական հարաբերությունների վերափոխմանն ու մի շարք այլ գործոններին համահունչ։ (…) Միևնույն ժամանակ, սահմանադրական դատարանը կարևորում է օրենսդրական փոփոխությունների գործընթացի կայունությունն ու ներդաշնակությունը, օրենքների փոփոխման հիմնավորվածությունն ու օբյեկտիվ անհրաժեշտությունը, ինչը հնարավորություն է ընձեռում իրավունքի սուբյեկտին իր վարքագիծը համապատասխանեցնել փոփոխվող օրենսդրական նորմերին` թույլ չտալով իրավակիրառ մարմինների կողմից ցուցաբերված սուբյեկտիվիզմի դրսևորում և հայեցողության ընդլայնում։»:
Հիմք ընդունելով վերոգրյալը՝ գտնում ենք, որ Նախագիծն ունի լրացուցիչ հիմնավորման կարիք:

	Չի ընդունվել

Նախագծի հիմնավորմամբ նշված է, որ սույն օրենքի նախագծի ընդունումը պայմանավորված է լիազորող նորմերի սահմանման անհրաժեշտությամբ՝ հիմք ընդունելով ՀՀ սահմանադրությունը: Նշվել է նաև, որ ներկայումս գործում են իրավական ակտեր, որոնց լիազորող նորմերը սահմանված չեն օրենքով և անհարժեշտություն է առաջացել այն սահմանել օրենքով՝ նշյալ իրավական ակտերում փոփոխություններ և լրացումներ կատարելու նպատակով:
Միաժամանակ, ոլորտը կարգավորող մի շարք իրավական ակտերի ընդունման անհրաժեշտություն է առաջացել ՀՀ կառավարության 2021-2026թթ. միջոցառումների ծրագրով պայմանավորված, որոնք ենթադրում են համապատասխան լիազորող նորմերի առկայություն «Նախնական մասնագիտական (արհեստագործական) և միջին մասնագիտական կրթության  մասին» օրենքում:
Նախագծում մյուս փոփոխությունների վերաբերյալ հիմնավորուման մեջ հակիրճ ներկայացվել են նպատակներն ու անհրաժեշտությունը: 

	2. Անհրաժեշտ է Նախագծի 1-ին հոդվածում «օգոստոսի 13-ի» բառերը փոխարինել «հուլիսի 8-ի» բառերով՝ հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասը, որի համաձայն՝ օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը: Օրենքի կրճատ անվանումը հիշատակելիս դրանում նշվում է օրենքի վերնագիրը:

	Ընդունվել է

	3. Նախագծի 1-ին հոդվածի 1-ին մասով նախատեսվում է Օրենքի 10-րդ հոդվածի 1-ին մասը շարադրել նոր խմբագրությամբ հետևյալ բովանդակությամբ.
«1. Պետական և ոչ պետական արհեստագործական և միջին մասնագիտական ուսումնական հաստատությունը կարող է ունենալ օրենքով նախատեսված ցանկացած կազմակերպական-իրավական ձև»:
Այս առումով, հարկ է նկատի ունենալ, որ կազմակերպությունների կազմակերպաիրավական ձևի հետ կապված հարաբերությունները կարգավորված են ՀՀ քաղաքացիական օրենսգրքով, իսկ պետական ոչ առևտրային կազմակերպությունների իրավական վիճակի հետ կապված հարաբերությունները կարգավորված են «Պետական ոչ առևտրային կազմակերպությունների մասին» օրենքով: 
Մասնավորապես, «Պետական ոչ առևտրային կազմակերպությունների մասին» օրենքի 3-րդ հոդվածի 1-ին մասի համաձայն. «Պետական կազմակերպությունը շահույթ ստանալու նպատակ չհետապնդող, իրավաբանական անձի կարգավիճակ ունեցող ոչ առևտրային կազմակերպություն է, որն ստեղծվում է միայն մշակույթի, առողջապահության, սոցիալական, սպորտի, կրթության, գիտության, շրջակա միջավայրի պահպանության և ոչ առևտրային այլ բնագավառներում գործունեություն իրականացնելու նպատակով», հետևաբար լրացուցիչ պարզաբանման և հստակեցման կարիք ունի կրթության ոլորտում պետական ոսումնական  հաստատության համար ցանկացած կազմակերպական-իրավական ձևի սահմանումը:

	Չի ընդունվել

Հիմք ընդունելով ՀՀ քաղաքացիական օրենսգրքի հոդված 58-ի 1-ին մասը՝ 1. Իրավաբանական անձն ունի իր անվանումը, որը ցուցում է պարունակում նրա կազմակերպական-իրավական ձևի մասին, և ՀՀ կառավարության 2021թ. օգոստոսի 18-ի N 1363 - Ա որոշմամբ հաստատված ՀՀ կառավարության 2021-2026 թվականների ծրագրի 4-րդ գլխի ընդհանուր գաղափարախոսությունից, ըստ որի ներդրվելու և փորձարկվելու է հաստատությունների կառավարման նոր մոդելներ՝ հիմնված պետական-մասնավոր համագործակցության վրա, նպատակահարմար ենք գտնում օրենքի նախագծում չսահմանել ուսումնական հաստատությունների կազմակերպական-իրավական ձևերը և այն  սահմանել հաստատությունների հիմնադրման փաստաթղթերում:

	4. Նախագծի 2-րդ հոդվածով նախատեսվում է Օրենքի 15-րդ հոդվածը շարադրել նոր խմբագրությամբ հետևյալ բովանդակությամբ.
«1. Արհեստագործական և միջին մասնագիտական կրթության բնագավառում կառավարությունը`
…9) հաստատում է արհեստագործական և միջին մասնագիտական կրթական ծրագրեր իրականացնող պետական ուսումնական հաստատությունների նպատակային ուսուցման, այդ թվում Հայաստանի Հանրապետության սահմանամերձ կամ բարձրլեռնային բնակավայրերի քաղաքացիների ընդունելության ու գործուղման կարգը, ինչպես նաև մասնագիտությունների ցանկը,»:
Այս առումով, անհրաժեշտ է հստակեցնել, թե ում գործուղելու կարգի մասին է խոսքը:

	Ընդունվել է

	5. Առաջարկում ենք Նախագծի 2-րդ հոդվածով նոր խմբագրությամբ շարադրվող Օրենքի 15-րդ հոդվածի 1-ին մասի 11-րդ կետում «կրթական ծրագրերի» բառերը փոխարինել «կրթական գործունեության (կրթական ծրագրերի)» բառերով՝ հիմք ընդունելով Օրենքի 20-րդ հոդվածի կարգավորումները:

	Ընդունվել է

	6. Անհրաժեշտ է Նախագծի 2-րդ հոդվածով նոր խմբագրությամբ շարադրվող Օրենքի 15-րդ հոդվածի 1-ին մասի 12-րդ կետում նշված «և/կամ» բառը փոխարինել «և» կամ «կամ» բառով՝ հիմք ընդունելով «Նորմատիվ իրավական ակտերի մասին» օրենքի 16-րդ հոդվածի 5-րդ մասը, համաձայն որի՝  եթե նորմատիվ իրավական ակտում նշված նորմի կիրառումը պայմանավորված է ստորակետերով կամ «և» կամ «ու», ինչպես նաև «կամ» շաղկապով բաժանված պայմաններով, ապա ստորակետերով կամ «և» կամ «ու» շաղկապներով բաժանված պայմանների մասով այդ նորմի կիրառման համար անհրաժեշտ է բոլոր պայմանների առկայությունը, իսկ «կամ» շաղկապով բաժանված պայմանների մասով բավական է թվարկված պայմաններից առնվազն մեկի առկայությունը:
Սույն դիտողությունը վերաբերում է նաև Նախագծի համանման կարգավորումներին:

	Ընդունվել է

	7. Նախագծի 2-րդ հոդվածով նոր խմբագրությամբ շարադրվող Օրենքի 15-րդ հոդվածի 1-ին մասի 15-րդ կետով սահմանվում է հետևյալը.
«1. Արհեստագործական և միջին մասնագիտական կրթության բնագավառում կառավարությունը`
… 15) հաստատում է միջին մասնագիտական ուսումնական հաստատությունների բարձր առաջադիմություն ցուցաբերած շրջանավարտների` բարձրագույն ուսումնական  հաստատություններում համապատասխան մասնագիտությամբ կրթությունը շարունակելու կարգը...», սակայն Օրենքում բացակայում են բարձր առաջադիմություն ցուցաբերած շրջանավարտների` բարձրագույն ուսումնական  հաստատություններում համապատասխան մասնագիտությամբ կրթությունը շարունակելու վերաբերյալ կարգավորումներ, հետևաբար Նախագիծն այս մասով ունի խմբագրման կարիք:
Սույն դիտողությունը վերաբերում է նաև Նախագծի 2-րդ հոդվածով նոր խմբագրությամբ շարադրվող Օրենքի 15-րդ հոդվածի 1-ին մասի 13-րդ կետին, Նախագծի 3-րդ հոդվածով նոր խմբագրությամբ շարադրվող Օրենքի 16-րդ հոդվածի 1-ին մասի 19-րդ կետի «արհեստագործական և միջին մասնագիտական կրթական ծրագրեր իրականացնող ուսումնական հաստատություններից ուսանողի հեռացման և ազատման», 28-րդ կետի «կարճաժամկետ դասընթացների կազմակերպման և վկայականների տրամադրման կարգը» արտահայտություններին, 31-րդ կետին, 32-րդ կետի «արհեստագործական և միջին մասնագիտական կրթական ծրագրեր իրականացնող պետական ուսումնական հաստատություններում սովորողների ընթացիկ գնահատման, քննությունների ու ստուգարքների անցկացման կարգ», 33-րդ կետի «ընդհանուր հանրակրթական առարկաների երաշխավորվող օրինակելի ուսումնական պլաններ» արտահայտություններին, 36-40-րդ կետերին, 42-րդ կետին, 44-րդ կետի «ծրագրի կատարման մասին հաշվետվությունների ներկայացման կարգը» արտահայտությանը:

	Չի ընդունված

«Կրթության մասին» ՀՀ օրենքի 23-րդ հոդվածի  4-րդ մասով սահմանված է.
«4. Միջին մասնագիտական ուսումնական հաստատությունների ավարտական ատեստավորում անցած շրջանավարտներին շնորհվում է մասնագետի որակավորում:
Միջին մասնագիտական ուսումնական հաստատությունների բարձր առաջադիմություն ցուցաբերած շրջանավարտները կարող են կրթությունը շարունակել բարձրագույն ուսումնական հաստատություններում համապատասխան մասնագիտությամբ` երկրորդ կուրսում` հեռակա ուսուցմամբ: Բարձրագույն կրթության այն մասնագիտությունները, որոնց համար սույն օրենքի 14-րդ հոդվածի 8-րդ մասով սահմանված՝ Հայաստանի Հանրապետության կառավարության որոշմամբ նախատեսված չէ հեռակա ուսուցման կրթության ձևը, միջին մասնագիտական կրթության շրջանավարտները կարող են կրթությունը շարունակել համապատասխան մասնագիտությամբ` երկրորդ կուրսում` առկա ուսուցմամբ։ Միջին մասնագիտական ուսումնական հաստատությունների բարձր առաջադիմություն ցուցաբերած շրջանավարտների` բարձրագույն ուսումնական հաստատություններում համապատասխան մասնագիտությամբ կրթությունը շարունակելու կարգը սահմանում է Հայաստանի Հանրապետության կառավարությունը:»:
Ելնելով վերոնշյալ սահմանումից, պահանջ է դրվել նաև բարձր առաջադիմությունը:
Միաժամանակ տեղեկացնում եմ, որ առաջարկությամբ ներկայացված նոր կարգերի մշակումը պայմանավորված է այն հանգամանքով, որ անհրաժեշտություն է առաջացել մշակել ընդհանուր կարգավորումներ, որի արդյունքում բոլոր ուսումնական հաստատություններում կգործեն գրեթե նույն սկզբունքները:


	8. Նախագծի 2-րդ հոդվածով նոր խմբագրությամբ շարադրվող Օրենքի 15-րդ հոդվածի 17-րդ կետում անհրաժեշտ է խմբագրել «աշխատողների դրույքաչափի փոփոխության» հասկացությունը և հստակեցնել, թե խոսքը ինչ դրույքաչափի մասին է:
Սույն դիտողությունը վերաբերում է նաև Նախագծի 7-րդ հոդվածով Օրենքի 22-րդ հոդվածում լրացվող 13-րդ մասին:
	Չի ընդունվել

«Դրույքաչափ» հասկացությունը սահմանված է ՀՀ աշխատանքային օրենսգրքում, ուստի Օրենքի նախագծում լրացուցիչ հստակեցում չի տրվել:

	9. Առաջարկում ենք Նախագծի 3-րդ հոդվածով նոր խմբագրությամբ շարադրվող Օրենքի 16-րդ հոդվածի 1-ին մասի 3-րդ կետը հանել, քանի որ նշված դրույթով սահմանվող կարգավորումը արդեն իսկ սահմանված է Օրենքի 9-րդ հոդվածի 2-րդ մասում՝ հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 8-րդ մասը, որի համաձայն՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:
Սույն դիտողությունը վերաբերում է նաև Նախագծի 3-րդ հոդվածով նոր խմբագրությամբ շարադրվող Օրենքի 16-րդ հոդվածի 1-ին մասի 18-րդ կետին, 19-րդ կետի «ուսումնառությունը անավարտ թողած անձի ուսանողական իրավունքի վերականգնման կարգը» արտահայտությանը, 26-րդ և 27-րդ կետերին:
	Ընդունվել է մասնակի

Լիազորող նորմով սահմանվել է՝ ուսանողի հեռացման կամ ազատման, ինչպես նաև ուսումնառությունն անավարտ թողած անձի ուսանողական իրավունքի վերականգնման կարգ, նպատակ ունենալով մեկ իրավական ակտով սահմանել ուսանողի ազատման կամ հեռացման հիմքերը և նրանց վերականգնման գործընթացը:

	10. Նախագծի 3-րդ հոդվածով նոր խմբագրությամբ շարադրվող Օրենքի 16-րդ հոդվածի 1-ին մասի 9-րդ կետով նախատեսվում է, որ արհեստագործական և միջին մասնագիտական կրթության և ուսուցման բնագավառում կրթության պետական կառավարման լիազորված մարմինն իրականացնում է արհեստագործական և միջին մասնագիտական կրթական ծրագրերի լիցենզավորում, ինչպես նաև տալիս է գործունեության թույլտվություն ըստ մասնագիտությունների:
Այս առումով, անհրաժեշտ է պարզաբանել, թե արդյոք լիցենզավորումը չի ենթադրում գործունեության թույլտվություն:
	Ընդունվել է
   
    Լիցենզիա տրվում է կրթական ծրագրերի, օրինակ՝ նախադպրոցական, նախնական մասնագիտական (արհեստագործական), միջին մասնագիտական և այլն, որը ըստ էության նույնպես գործունեության թույլտվություն է, սակայն կրթական ծրագրով լիցենզիա ստանալուց հետո,  նախարարությունը  տվյալ կրթական ծրագրի մասնագիտություններով հաստատություններին տրամադրում է գործունեության թույլտվություն:

	11. Առաջարկում ենք Նախագծի 3-րդ հոդվածով նոր խմբագրությամբ շարադրվող Օրենքի 16-րդ հոդվածի 1-ին մասի 10-րդ կետում «փորձնական» բառից հետո լրացնել «մասնագիտական» բառը՝ հիմք ընդունելով Օրենքի 7-րդ հոդվածի 5-րդ մասի կարգավորումները:
	Ընդունվել է

	12. Նախագծի 3-րդ հոդվածով նոր խմբագրությամբ շարադրվող Օրենքի 16-րդ հոդվածի 1-ին մասի 12-րդ, 13-րդ և 14-րդ կետերով սահմանվում է հետևյալը.
«1. Արհեստագործական և միջին մասնագիտական կրթության և ուսուցման բնագավառում կրթության պետական կառավարման լիազորված մարմինը՝
1)… հաստատում է արհեստագործական կրթական ծրագրի անհատական մասնագիտական ուսուցման (վարպետային ուսուցման) ձևերով ուսուցման կարգը,
2) հաստատում է արհեստագործական և միջին մասնագիտական կրթական ծրագրերի հեռավար (դիստանցիոն) ձևով ուսուցման կարգը,
3) հաստատում է արհեստագործական և միջին մասնագիտական կրթական ծրագրերի դրսեկության (էքստեռն) ձևով ուսուցման կարգը,..», մինչդեռ Օրենքի 8-րդ հոդվածի 6-րդ մասով սահմանվում է, որ հեռավար (դիստանցիոն), դրսեկության (էքստեռնատ) և անհատական մասնագիտական ուսուցման (վարպետային ուսուցում) ձևերով ուսուցման մասնագիտությունների ցանկերը և կարգերը հաստատում է կառավարությունը:
Վերոշարադրյալ նորմերի համադրմամբ ստացվում է, որ նույն իրավասությունը վերապահվում է տարբեր մարմինների, հետևաբար Նախագիծն այս մասով ունի վերանայման և խմբագրման կարիք:
Սույն դիտողությունը վերաբերում է նաև Նախագծի համանման կարգավորումներին:
	Ընդունվել է

Նախագծի Հոդված 1-ով  կատարվել է փոփոխություն:

	13. Նախագծի 3-րդ հոդվածով նոր խմբագրությամբ շարադրվող Օրենքի 16-րդ հոդվածի 1-ին մասի 15-րդ կետում «կառավարման խորհուրդների» հասկացությունը անհրաժեշտ է համապատասխանեցնել Օրենքի 18-րդ հոդվածի կարգավորումներին:
	Ընդունվել է

	14. Նախագծի 3-րդ հոդվածով նոր խմբագրությամբ շարադրվող Օրենքի 16-րդ հոդվածի 1-ին մասի 30-րդ կետում առաջարկում ենք «միջին» բառից առաջ լրացնել «և» բառը:
	Ընդունվել է

	15. Եթե Նախագծի 3-րդ հոդվածով նոր խմբագրությամբ շարադրվող Օրենքի 16-րդ հոդվածի 1-ին մասի 32-րդ կետում խոսքը Օրենքի 21-րդ հոդվածի 1-ին մասի 5-րդ կետով սահմանված վճարովի ուսուցման համակարգից անվճար ուսուցման համակարգ փոխադրվելու մասին է, ապա այն անհրաժեշտ է համապատասխանեցնել նշված դրույթին:
	Ընդունվել է մասնակի

Առաջարկվող լիազոր նորմը հնարավորություն կընձեռնի կրթության կառավարման պետական մարմնին սահմանել ուսումնական հաստատություններում սովորողների ընթացիկ գնահատման, քննությունների ու ստուգարքների անցկացման և հաջորդ կուրս փոխադրման կարգը, որով սահմանվելու է ուսանողների ուսումնառության ընթացքում գնահատումները և ում կթույլատրվի տեղափոխվել հաջորդ կուրս: Փոխատեղումը անվճարից վճարովի համակարգ կամ հակառակը սակմանվում է այլ իրավական ակտով: 

	16. Անհրաժեշտ է Նախագծի 3-րդ հոդվածով նոր խմբագրությամբ շարադրվող Օրենքի 16-րդ հոդվածի 1-ին մասի 45-րդ կետը հանել, քանի որ նշված դրույթն արդեն իսկ ամրագրված է Նախագծի 3-րդ հոդվածով նոր խմբագրությամբ շարադրվող Օրենքի 16-րդ հոդվածի 1-ին մասի 7-րդ կետում:
	Ընդունվել է

	17. Նախագծի 3-րդ հոդվածով նոր խմբագրությամբ շարադրվող Օրենքի 16-րդ հոդվածի 1-ին մասի 47-րդ կետում «այլ իրավական ակտեր» արտահայտությունն անորոշ լինելու պատճառով ունի հստակեցման կարիք:
	Ընդունվել է
Նախորդ տարիներին՝ պայմանավորված Covid հիվանդությամբ և Ադրբեջանի սանձազերծած 44 օրյա  պատերազմի  պատճառով անհրաժեշտություն էր առաջանում ընդունել իրավական ակտեր, որոնց մի մասը լիազորված չէր օրենքով: Հետագայում նման դեպքերից խուսափելու համար նպատակահարմար է սահմանել նման նորմ: 

	18. Առաջարկում ենք Նախագծի 7-րդ հոդվածով Օրենքի 22-րդ հոդվածում լրացվող 9-րդ մասում «երրորդ» բառից առաջ լրացնել «հանրակրթական» բառը՝ հիմք ընդունելով «Հանրակրթության մասին» օրենքի 3-րդ հոդվածի 1-ին մասի 4-րդ կետի կարգավորումները:
	Ընդունվել է 

	19. Նախագծի 7-րդ հոդվածով Օրենքի 22-րդ հոդվածում լրացվող 14-րդ կետում «աշխատող» բառն անհրաժեշտ է փոխարինել «աշխատողն» բառով:
	Ընդունվել է 

	20. Նախագծի 7-րդ հոդվածով Օրենքի 22-րդ հոդվածում լրացվող 20-րդ մասում «Ատեստավորման հանձնաժողովների` մանկավարժական աշխատողի ատեստավորման արդյունքում կայացնում է որոշում՝ համապատասխանում է զբաղեցրած պաշտոնին կամ՝ չի համապատասխանում:» նախադասությունը շարադասության տեսանկյունից խմբագրման կարիք ունի:
	Ընդունվել է 

	21. Հարկ է նշել նաև, որ Նախագծով նախատեսվում են ընդունել մի շարք իրավական ակտեր, սակայն Նախագծի անցումային դրույթներում սահմանված չեն դրանց ուժի մեջ մտնելու ժամկետները, հետևաբար անհրաժեշտ է Նախագծի անցումային դրույթներում լրացում կատարել՝ սահմանելով Նախագծով նախատեսվող իրավական ակտերի ուժի մեջ մտնելու ժամկետները՝ հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 2-րդ մասը, որի համաձայն՝ եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև` ենթաօրենսդրական նորմատիվ իրավական ակտի ընդունման նախատեսվող ժամկետը:
	Ընդունվել է

	22. Նախագծի «Եզրափակիչ մաս և անցումային դրույթներ» վերնագրով հոդվածը անհրաժեշտ է համարակալել «8» թվով՝ պահպանելով Նախագծի համարների հաջորդականությունը:

	Ընդունվել է

	1. Նախագծի 1-ին հոդվածով առաջարկվում է հեռավար (դիստանցիոն), դրսեկության (էքստեռնատ) և անհատական մասնագիտական ուսուցման (վարպետային ուսուցում) ձևերով ուսուցման մասնագիտությունների ցանկերը և կարգերը հաստատելու իրավասությունը կառավարության փոխարեն վերապահել կրթության պետական կառավարման լիազորված մարմնին, ինչը հակասում է «Կրթության մասին» օրենքի 36-րդ հոդվածի 3-րդ մասի պահանջին, ըստ որի ուսուցանվող մասնագիտությունների ցանկը հաստատում է կառավարությունը:
	Ընդունվել է



	2. Նախագծի 2-րդ հոդվածով նախատեսվում է պետական արհեստագործական և միջին մասնագիտական ուսումնական հաստատություններին տալ օրենքով նախատեսված ցանկացած կազմակերպական-իրավական ձև ունենալու իրավունք, ինչը լրացուցիչ քննարկման և հիմնավորման կարիք ունի: Հիշեցնենք, որ «Պետական ոչ առևտրային կազմակերպությունների մասին» օրենքի 3-րդ հոդվածի 1-ին մասի համաձայն՝ «Պետական կազմակերպությունը շահույթ ստանալու նպատակ չհետապնդող, իրավաբանական անձի կարգավիճակ ունեցող ոչ առևտրային կազմակերպություն է, որն ստեղծվում է միայն մշակույթի, առողջապահության, սոցիալական, սպորտի, կրթության, գիտության, շրջակա միջավայրի պահպանության և ոչ առևտրային այլ բնագավառներում գործունեություն իրականացնելու նպատակով: Վերոգրյալից հետևում է, որ օրենսդիրը թվարկված ոլորտների պետական կազմակերպությունների համար միանշանակորեն նախատեսել է պետական ոչ առևտրային կազմակերպության կազմակերպական-իրավական ձևը:
Հավելենք նաև, որ նախագծի ամփոփաթերթում պատշաճ կերպով հաղթահարված չեն վերոհիշյալ խնդրի վերաբերյալ արդարադատության և բարձր տեխնոլոգիական արդյունաբերության նախարարությունների նույնաբովանդակ դիտարկումները:
	ՉԻ ընդունվել

[bookmark: _GoBack]ՀՀ արդարադատության և ՀՀ բարձր տեխնոլոգիական արդյունաբերության նախարարությունների նույնաբովանդակ դիտարկումներին ՀՀ ԿԳՄՍ նախարարությունն արդեն իսկ պատշաճ կերպով հիմնավորել է տվյալ փոփոխության անհրաժեշտությունը, իսկ առավել մանրամասն նման ձևակերպման նպատակահարմարությունը կներկայացվի Օրենքի նախագծի քննարկման ընթացքում:
Միևնույն ժամանակ անհրաժեշտ է նշել, որ ՀՀ կառավարության կողմից հավանության է արժանացել «Հայաստանի Հանրապետության կրթության մինչև 2030 թվականը զարգացման պետական ծրագիրը հաստատելու մասին» ՀՀ օրենքը, որի «Կրթության արդյունավետության բարձրացում» բաժնում սահմանվում են հստակ դրույթներ և միջոցառումներ, ըստ որի նախատեսվում է վերանայել հաստատությունների կազմակերպական-իրավական ձևերը, ենթակայության սկզբունքները ստեղծել արդյունավետ, բաց, կատարողականի և վերջնարդյունքների վրա հիմնված կառավարման համակարգ՝ ապահովելով ինքնավարությունը, հզորացնելով ֆինանսավորման համակարգը. ՄԿՈՒ հաստատություններում մասնավորի հետ համատեղ կառավարման մեխանիզմների և գործիքակազմերի մշակում, ներդրում և ընդլայնում, միաժամանակ պետության համար գերակա ուղղություններով կամ հաստատություններում միջանկյալ փուլում պետության կողմից ամբողջական ֆինանսավորման և կառավարման ապահովում ըստ անհրաժեշտության, կառավարման և որոշումների կայացման ներառական, մասնակցային ինքնավար, թափանցիկ և հաշվետու  համակարգի ներդնում, ուսումնական հաստատությունների ձեռնարկատիրական գործունեության հնարավորությունների ու ձևերի ընդլայնում:

	3.  Նախագծի 3-րդ հոդվածով նոր խմբագրությամբ է շարադրվում ոլորտում կառավարության լիազորությունները սահմանող 15-րդ հոդվածը՝ դրանում կատարելով մի շարք վիճահարույց փոփոխություններ, մասնավորապես, դրա 1-ին մասի՝ 
1) 1-ին կետի համաձայն՝ գործող օրենքով նախատեսված արհեստագործական և միջին մասնագիտական կրթության և ուսուցման ռազմավարությանը հավանություն տալու փոխարեն կառավարությունը պետք է հաստատի համապատասխան հայեցակարգ, որի անհրաժեշտությունը հիմնավորված չենք համարում, քանի որ հայեցակարգը, որպես կանոն, մշակվում է ոլորտի կարգավորման նախնական փուլում, ինչը տվյալ դեպքում կիրառելի չէ (առաջարկվող կարգավորման իրավական խնդիրների վերաբերյալ տես Վարչապետի աշխատակազմի իրավաբանական վարչության եզրակացությունը),
	Ընդունվել է

	2) 7-րդ կետի համաձայն՝ կառավարությունը հաստատում է արհեստագործական և միջին մասնագիտական կրթական ծրագրեր իրականացնող ուսումնական հաստատությունների յուրաքանչյուր ուսումնական տարվա անվճար ուսուցմամբ (նպաստի ձևով ուսման վճարի լրիվ փոխհատուցմամբ) ընդունելության տեղերի ձևավորման և ըստ լիազորված մարմնի ենթակայությամբ գործող ուսումնական հաստատությունների հատկացման կարգը: Գտնում ենք, որ առաջարկվող կարգավորումը ենթակա է լրացուցիչ քննարկման՝ դրա անհրաժեշտությունը հիմնավորելու տեսանկյունից,
	Ընդունվել է 
Առաջարկվող կարգավորումը լրացուցիչ կքննարկվի  Սոցիալական նախարարական կոմիտեի նիստի ընթացքում:

	3) 9-րդ կետի համաձայն՝ կառավարությունը հաստատում է արհեստագործական և միջին մասնագիտական կրթական ծրագրեր իրականացնող պետական ուսումնական հաստատությունների նպատակային ուսուցման, այդ թվում Հայաստանի Հանրապետության սահմանամերձ կամ բարձրլեռնային բնակավայրերի քաղաքացիների ընդունելության ու նրանց գործուղման կարգը, ինչպես նաև մասնագիտությունների ցանկը: Իսկ 13-րդ կետը նախատեսում է կառավարության կողմից արհեստագործական և միջին մասնագիտական ուսումնական հաստատություններ օտարերկրյա քաղաքացիների ընդունելության կարգի հաստատում: Առաջարկում ենք վերոհիշյալ կետերի փոխարեն (դրանց ներառումով) նախատեսել կառավարության կողմից մասնագիտական ուսումնական հաստատություններ ընդունելության մեկ ընդհանուր համապարփակ կարգ սահմանելու լիազորություն՝ այդ գործառույթը բացառելով կրթության պետական կառավարման լիազորված մարմնի իրավասություններից,

	Չի ընդունվել
Առաջարկությամբ ներկայացված կարգերով սահմանված գործընթացները էականորեն տարբերվում են և մեկ համապարփակ կարգով հնարավոր չէ սահմանել: 
1. ՀՀ կառավարության 2014  թվականի          հունիսի 12-ի «Հայաստանի Հանրապետության նախնական (արհեստագործական) և միջին մասնագիտական կրթական ծրագրեր իրականացնող պետական ուսումնական հաստատություններ Հայաստանի Հանրապետության  սահմանամերձ կամ բարձրլեռնային բնակավայրերի քաղաքացիների ընդունելության ու գործուղման  կարգը, ինչպես նաև մասնագիտությունների ցանկը հաստատելու մասին» N  651 -  Ն  որոշում:
2. ՀՀ կառավարության 2011 թվականի օգոստոսի 25-ի «Հայաստանի Հանրապետության նախնական մասնագիտական (արհեստագործական) և միջին մասնագիտական ուսումնական հաստատություններում օտարերկրյա քաղաքացիների ընդունելության կարգը հաստատելու մասին» N 1295-Ն որոշում:

	4) 10-11-րդ կետերի համաձայն՝ կառավարությունը հաստատում է արհեստագործական և միջին մասնագիտական ուսումնական հաստատությունների, արհեստագործական և միջին մասնագիտական կրթություն իրականացնող կազմակերպությունների պետական հավատարմագրման և արհեստագործական և միջին մասնագիտական կրթական գործունեության (կրթական ծրագրերի) լիցենզավորման կարգերը: Առաջարկում ենք փոխել նշված կետերի հերթականությունը, քանի որ ըստ գործընթացի հաջորդականության՝ լիցենզավորումը նախորդում է հավատարմագրմանը:
	Ընդունվել է 

	4. Նախագծի 4-րդ հոդվածով նոր խմբագրությամբ է շարադրվում ոլորտում կրթության պետական կառավարման լիազորված մարմնի լիազորությունները սահմանող 16-րդ հոդվածը՝ դրանում կատարելով մի շարք վիճահարույց փոփոխություններ, մասնավորապես, դրա 1-ին մասի՝ 
1) 1-ին կետի վերաբերյալ տես սույն եզրակացության 3.1) կետը,
	Ընդունվել է

	2) 3-րդ կետի վերաբերյալ տես սույն եզրակացության 3.3) կետը,
	Չի ընդունվել



	3)  5-րդ կետի վերաբերյալ տես Վարչապետի աշխատակազմի իրավաբանական վարչության և տեսչական մարմինների աշխատանքների համակարգման գրասենյակի եզրակացությունները,

	Ընդունվել է
 Ներկայացվել է եզրակացության վերաբերյալ պարզաբանումներ

	4)  6-րդ կետի անհրաժեշտությունը հիմնավորված չէ,
	Չի ընդունվել

Ներկայումս արհեստագործական և միջին մասնագիտական կրթության ոլորտում իրականացվում են տարբեր ծրագրեր և առկա է անհրաժեշտություն դրանց գնահատման միասնական մեխանիզմների մշակման և նեդրման, որով հնարավոր կլինի գնահատել և չափել արդյունավետությունը և արդյունքները, ինչպես նաև դրանց հետագայում իրականացման նպատակայնությունը: 


	5)  7-րդ կետը իրավական հետևանքների առումով անորոշություն է պարունակում,
	Ընդունվել է մասնակի
Համապատասխանացվել է ներկայումս գործող Օրենքի սահմանմանը:

	6)  8-րդ կետում հասկանալի չէ «տալիս է ըստ մասնագիտությունների գործունեության թույլտվություն» ձևակերպման իրավական բովանդակությունը,
	Չի ընդունվել
ՀՀ կրթության, գիտության, մշակույթի և սպորտի նախարարությւան կողմից ուսումնական հաստատություններին տրվում է ըստ կրթական ծրագրերի լիցենզիա, որից հետո ըստ կրթական ծրագրերի տրվում է ըստ մասնագիտությունների գործունեության թույլտվություն, որում նշվում կրթության հիմքը, աշտեղերի քանակը և այլն: Իրավական ակտի վերնակգրում հնարավոր չէ հնարավորինս մանրամասն անդրադառնալ նորմի կարգավորման բնույթին:

	7) Մի շարք նույնաբովանդակ կետեր (6-րդ և 42-րդ, 20-րդ և 23-24րդ, 21-22-րդ, 26-28-րդ, 35-36-րդ, 43-44-րդ) անհրաժեշտ ենք համարում միավորել համապատասխան ընդհանրական ձևակերպումներով:
	Չի ընդունվել
Թվարկված դրույթների առաձին կարգերով սահմանում ՀՀ ԿԳՄՍ նախարարությունը գտնում է նպատակահարմար, քանի որ կարևորվել է այն հանգամանքը, որ դրանք առավել մատչելի և դյուրին պիտի լինեն հասարակության ավելի լայն շերտերի համար: Անհրաժեշտության դեպքում կարգերի մշակման փուլում դրանք կամ կմիավորվեն, կամ կապ կտրվի մեկ կարգից մյուսին:

	5. Ընդունելի չէ օրենքից բխող ենթաօրենսդրական իրավական ակտերի ընդունման համար նախագծի 9-րդ հոդվածի 2-րդ մասով քառամյա ժամկետ սահմանելու մոտեցումը:
	Ընդունվել է 
Սահմանվել է 3 տարի:

	6. Առաջարկում ենք նախագծի շրջանակներում անդրադարձ կատարել ՀՀ վարչապետ Նիկոլ Փաշինյանի մոտ 2022 թվականի հուլիսի 6-ին կայացած խորհրդակցության Վ/70 արձանագրության 1.1)ա կետի հանձնարարականին, ըստ որի պետք է քննարկվեր մասնագիտական կրթության և ուսուցման ոլորտում ուսումնական հաստատությունների համար բրենդինգի տրամաբանությամբ օրենսդրորեն մեկ միասնական անվանում սահմանելու հարցը:
	Չի ընդունվել
Տվյալ առաջարկության ընդունման պարագայում Օրենքը և դրանից բխող ոլորտը կարգավորող ենթաօրենսդրական ակտերը ստիպված կլինեն ենթարկվել ամբողջական բովանդակային լրամշակման այս փուլում: Միևնույն ժամանակ տեղեկացնում եմ, որ ներկայումս մշակման և ամբողջական խմբագրման փուլում է գտնվում «Նախնական մասնագիտական (արհեստագործական) և միջին մասնագիտական կրթության մասին» օրենքը: Նշված առաջարկությունը հաշվի կառնվի նոր օրենքի նախագծում: Սույն օրենքի նախագծի ընդունման հիմնական նպատակը լիազորող նորմերի սահմանումն է:

	7. Անհրաժեշտ է տարանջատել շահագրգիռ մարմինների կարծիքների և հանրային քննարկման ամփոփաթերթերը:
	Ընդունվել է 

	ՎԱՐՉԱՊԵՏԻ ԱՇԽԱՏԱԿԱԶՄԻ ՏԵՍՉԱԿԱՆ ՄԱՐՄԻՆՆԵՐԻ ԱՇԽԱՏԱՆՔՆԵՐԻ ՀԱՄԱԿԱՐԳՄԱՆ ԳՐԱՍԵՆՅԱԿԻ

	1. Առաջարկում եմ Նախագծի 4-րդ հոդվածով նոր խմբագրությամբ շարադրվող «Նախնական մասնագիտական (արհեստագործական) և միջին մասնագիտական կրթության մասին» օրենքի (այսուհետև՝ Օրենքի) 16-րդ հոդվածի 1-ին մասի 5-րդ կետը հանել՝ նկատի ունենալով, որ Օրենքի (դրա գործող խմբագրությամբ 16-րդ հոդվածի 1-ին պարբերության 7-րդ ենթակետի) ընդունման ժամանակահատվածում կրթության պետական կառավարման լիազորված մարմնին (դրա կազմում գործող տեսչությանը) վերապահված են եղել պետական վերահսկողական գործառույթներ, իսկ արդեն 2018 թվականին՝ «Պետական կառավարման համակարգի մարմինների մասին» օրենքի ընդունումից հետո, Հայաստանի Հանրապետության կրթության և գիտության նախարարության կրթության տեսչական մարմինը վերակազմավորվել է Հայաստանի Հանրապետության կրթության տեսչական մարմնի, որի արդյունքում կրթության (այդ թվում՝ նախնական մասնագիտական (արհեստագործական) և միջին մասնագիտական կրթության) ոլորտների նկատմամբ վերահսկողության իրականացումը վերապահվել է Կրթության տեսչական մարմնին: 
Ընդ որում՝ «Կրթության մասին» օրենքի 37.1-րդ հոդվածը հստակ սահմանում է, որ կրթության բնագավառում (բացառությամբ՝ բարձրագույն կրթության) պետական վերահսկողությունն իրականացվում է ոլորտում գործող տեսչական մարմնի կողմից՝ օրենքով սահմանված կարգով, իսկ «Տեսչական մարմինների մասին» օրենքի 19-րդ հոդվածի 4-րդ մասի համաձայն՝ տեսչական մարմնի ստեղծումից հետո տվյալ բնագավառում վերահսկողություն իրականացնող այլ մարմին գործել չի կարող:
	Չի ընդունվել

Թողնվել է գործող «Նախնական մասնագիտական (արհեստագործական) և միջին մասնագիտական կրթության մասին» օրենքի ձևակերպումը:
Տեղեկացնում եմ, որ ներկայումս մշակման և ամբողջական խմբագրման փուլում է գտնվում «Նախնական մասնագիտական (արհեստագործական) և միջին մասնագիտական կրթության մասին» օրենքը: Նշված առաջարկությունը հաշվի կառնվի նոր օրենքի նախագծում: 


	2. Վերոգրյալով պայմանավարված և նկատի ունենալով, որ Հայաստանի Հանրապետության կրթության, գիտության, մշակույթի և սպորտի նախարարության կողմից նախաձեռնվել է սույն Օրենքում բովանդակային փոփոխություններ նախատեսող օրենքի նախագծի շրջանառում, առաջարկում եմ Օրենքի 19-րդ հոդվածի 3-րդ մասը ևս համապատասխանեցնել գործող օրենսդրությանը և շարադրել նոր խմբագրությամբ հետևյալ բովանդակությամբ.
«3. Արհեստագործական և միջին մասնագիտական կրթության և ուսուցման որակի նկատմամբ պետական վերահսկողությունն իրականացնում է կրթության բնագավառում վերահսկողություն իրականացնող տեսչական մարմինը:»:
	Չի ընդունվել
Թողնվել է գործող «Նախնական մասնագիտական (արհեստագործական) և միջին մասնագիտական կրթության մասին» օրենքի ձևակերպումը:
Տեղեկացնում եմ, որ ներկայումս մշակման և ամբողջական խմբագրման փուլում է գտնվում «Նախնական մասնագիտական (արհեստագործական) և միջին մասնագիտական կրթության մասին» օրենքը: Նշված առաջարկությունը հաշվի կառնվի նոր օրենքի նախագծում: 

	ՀՀ ՎԱՐՉԱՊԵՏԻ ԱՇԽԱՏԱԿԱԶՄ ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ

	1. Նախագծի 3-րդ հոդվածի 1-ին մասի 1-ին կետով կառավարությանը լիազորություն է վերապահվում հաստատել արհեստագործական և միջին մասնագիտական կրթության և ուսուցման զարգացման հայեցակարգը:  Մինչդեռ հարկ է նկատի ունենալ, որ «Կառավարության կառուցվածքի և գործունեության մասին» ՀՀ օրենքի 11-րդ հոդվածի 8-րդ մասի համաձայն՝ կառավարությունն իր ծրագրի հիման վրա պետության ներքին և արտաքին քաղաքականությունը մշակելիս կարող է ընդունել ոլորտային ռազմավարություններ և դրանց կատարումն ապահովող գործողությունների ծրագրեր: Ուստի գտնում ենք, որ կառավարությանը հայեցակարգ հաստատելու լիազորություն վերապահելը համադրելի չէ վերոնշյալ օրենքով ամրագրված կարգավորման հետ: 
Ասվածի համատեքստում վերանայման կարիք ունի նաև նախագծի 4-րդ հոդվածի 1-ին մասի 1-ին կետը, համաձայն որի՝ լիազորված մարմինը մշակում է արհեստագործական և միջին մասնագիտական կրթության և ուսուցման զարգացման հայեցակարգը: Հարկ է նաև նշել, որ նմանատիպ լիազորության ամրագրման անհրաժեշտությունը հիմնավորված չէ, քանի որ վերոնշյալ օրենքի 9-րդ հոդվածով լիազոր մարմինը արդեն իսկ այդպիսի լիազորությամբ օժտված է: 
	Ընդունվել է

	2. Նախագծի 4-րդ հոդվածի 1-ին մասի 5-րդ կետի համաձայն՝ լիազորված մարմինն իրականացնում է վերահսկողություն արհեստագործական և միջին մասնագիտական ուսումնական հաստատություններում պետական կրթական չափորոշիչների պահանջների կատարման, շրջանավարտների ամփոփիչ ատեստավորման և նրանց պատրաստման որակի նկատմամբ: Այս առումով հարկ է նշել, որ «Տեսչական մարմինների մասին» ՀՀ օրենքի 6-րդ հոդվածի համատեքստում պարզաբանված և որոշակիացված չէ լիազոր մարմնին վերապահվող լիազորության համադրելիությունը համապատասխան տեսչական մարմնի լիազորությունների հետ:
	Չի ընդունվել
Թողնվել է գործող «Նախնական մասնագիտական (արհեստագործական) և միջին մասնագիտական կրթության մասին» օրենքի ձևակերպումը:
Տեղեկացնում եմ, որ ներկայումս մշակման և ամբողջական խմբագրման փուլում է գտնվում «Նախնական մասնագիտական (արհեստագործական) և միջին մասնագիտական կրթության մասին» օրենքը: Նշված առաջարկությունը հաշվի կառնվի նոր օրենքի նախագծում:

	3. Նախագծի 4-րդ հոդվածի 1-ին մասի 37-րդ կետի համաձայն՝ լիազորված մարմինը հաստատում է արհեստագործական և միջին մասնագիտական կրթություն իրականացնող պետական ուսումնական հաստատությունների ուսանողներին և մանկավարժական աշխատողներին տրանսպորտային ծառայությունների դիմաց փոխհատուցման կարգը: Մինչդեռ հարկ է նշել, որ «Նախնական մասնագիտական (արհեստագործական) և միջին մասնագիտական կրթության մասին» օրենքում ուսանողներին և մանկավարժական աշխատողներին փոխհատուցում ստանալու իրավունք վերապահված չէ: Այս համատեքստում գտնում ենք, որ լիազորված մարմնին նմանատիպ լիազորություն վերապահելը խնդրահարույց է:
	Ընդունվել է


	4. Նախագծի 9-րդ հոդվածի 2-րդ մասի համաձայն՝ սույն օրենքի ընդունմամբ պայմանավորված համապատասխան ենթաօրենսդրական ակտերն ընդունվում են օրենքն ուժի մեջ մտնելուց հետո՝ 4 տարվա ընթացքում: Սակայն գտնում ենք, որ նման ժամկետը նախատեսելը հիմնավորված չէ, քանի որ օրենքի մի շարք դրույթներ կարող են կատարվել միայն ենթաօրենսդրական ակտերի ընդունմամբ, իսկ վերջիններս 4-ամյա ժամկետում ընդունելու դեպքում օրենքի որոշ դրույթներ փաստացի չեն գործելու:
	Ընդունվել է
Անցումային դրույթներում ամրագրվել է կետ, որով սահմանվել է, որ մինչև նոր կարգերի հաստատումը, գործում են նախկին հաստատված կարգերը:



